
ABSTRAK 

Tesis ini mengkaji peningkatan keupayaan Tentera Nasional Indonesia (TNI) pasca 

Suharto dan implikasinya kepada keselamatan Malaysia. TNI pasca Suharto atau 

juga digelar era reformasi telah meninggalkan arena politik dan fokus kepada tugas 

utamanya iaitu mempertahankan kedaulatan Negara Kesatuan Republik Indonesia 

daripada ancaman dalaman dan luaran. Peningkatan keupayaan TNI adalah 

berkonsepkan Keperluan Kekuatan Minima atau dalam bahasa Inggeris disebut 

Minimum Essential Force  yang membawa maksud menyediakan satu angkatan 

tentera yang kredibel dan mampu melaksanakan tugas memelihara kedaulatan dan 

keselamatan negara berasaskan analisis ancaman semasa dan mengambil kira 

kemampuan ekonominya untuk menyediakan bajet pertahanan. Permasalahan timbul 

apabila peningkatan keupayaan ini digunakan oleh TNI untuk melaksanakan operasi 

yang aktif dan agresif di sempadan perairan dan daratan sehingga menyebabkan 

terjadinya provokasi dengan Angkatan Tentera Malaysia, nelayan dan pembalak 

Malaysia diganggu dan ditangkap. Tesis ini mengandaikan bahawa pelaksanaan 

operasi yang aktif dan agresif telah mengancam keselamatan Malaysia. Pengkaji 

menggunakan kaedah kajian kualitatif. Ianya merujuk kepada data primer dan 

sekunder. Empat sesi temubual telah diadakan dengan Ketua Anggota Tentera 

Cawangan Khas, Pegawai Meja Indonesia di Bahagian Staf Perisikan Pertahanan, 

Pegawai Memerintah Kapal Diraja Baung dan seorang Pegawai Tentera Nasional 

Indonesia – Angkatan Udara untuk mendapatkan maklumat primer bagi 

memperkukuhkaan analisis di dalam tesis. Maklumat sekunder pula diperoleh 

dengan merujuk pada buku, jurnal, akhbar dan juga internet mengenai perkara-

perkara yang berkaitan dengan TNI, dasar pertahanan, strategi dan keselamatan. 

Rujukan dibuat di perpustakaan Universiti Pertahanan Nasional Malaysia, Universiti 

Kebangsaan Malaysia, Maktab Pertahanan Angkatan Tentera, Institute of Strategic 

and International Studies, Institute of Defence and Foreign Relations dan 

Perpustakaan Kementerian Pertahanan. Tesis ini berasaskan teori neorealism yang 

membahaskan konsep ‘strategi’ iaitu kaedah di mana kuasa tentera digunakan dalam 

mencapai sesuatu kepentingan dan juga konsep keselamatan iaitu kebebasan dari 

ancaman. Teori neorealism sesuai kerana ianya mengkaji tentang sebab musabab 

berlakunya sesuatu ancaman dan konflik. Konsep strategi dalam kerangka teori ini 

pula, sesuai memandangkan ianya membabitkan pengaplikasian kuasa ketenteraan 

oleh TNI di sempadan perairan dan daratan dengan Malaysia. Konsep keselamatan 

pula diketengahkan memandangkan Malaysia kini berasa terancam dengan tindak 

tanduk agresif TNI. Terdapat lima faktor kedapatan kajian yang dikenal pasti 

menimbulkan implikasi keselamatan kepada Malaysia iaitu faktor geografi, faktor 

politik, faktor isu-isu dua hala, faktor peningkatan keupayaan dan faktor 

pelaksanaan operasi yang aktif dan agresif. Kajian ini adalah berkaitan dengan 

ancaman terhadap keselamatan Malaysia. Oleh yang demikian ianya amat berguna 

kepada institusi dan juga agensi-agensi kerajaan yang berkait dengan keselamatan 

Malaysia. 

ABSTRACT 

This thesis studies Tentera Nasional Indonesia (TNI) capabilities development post 

Suharto and its implication towards the security of Malaysia. TNI post Suharto or 

also known as the era of ‘reformasi’, left politics and  focus on its main task of safe 

guarding the sovereignty and territorial integrity of Indonesia from internal and 

external threats. TNI capabilities development is based on the concept of Minimum 

Essential Force, meaning to have a credible force capable of conducting its task of 

safe guarding the nation, base on the current threat analysis and taking into 

consideration the country’s economy to serve the defence budget. Problems arise, 

when the capabilities development obtained are used to conduct an active and 

aggressive operations at the land and sea border of Malaysia which provocated the 

Angkatan Tentera Malaysia (ATM) and create disturbance to Malaysian fishermen 

and timber loggers. It is assumed that the conduct of active and aggressive actions 

by TNI at the land and sea bordering Malaysia, has threathened the security of 

Malaysia. This thesis applied the qualitive analysis method. For the collection of 

primary data, the writer interviewed Head of the Military Intelligence Special 

Branch, the Desk Officer of Indonesia in Defence Intelligence Staff  Division, the 

Commanding Officer of Kapal Diraja Baung, Tentera Laut Diraja Malaysia and one 

officer from Tentera Nasional Indonesia – Angkatan Udara. Secondary data 

pertaining to TNI, defence policy, strategy and security, are collected through books, 

journal, newspapers and internet. Sources of reference are also collected from the 

library of the National Defence University, National University of Malaysia, Armed 

Forces Defence College,  Institute of Strategic and International Studies, Institute of 

Defence and Foreign Relations and the Ministry of Defence Library. This thesis 

applied the theory of neorealism based on the concept of strategy that is the use of 

military power to achieve the intended objectives and the concept of security, a 

situation free from threats. The theory of neorealism befits the theoritical framework 

of this thesis since it explained what are the causes of conflict. The concept of 

strategy in this theoritical framework  is relevant since the application of military 

power by TNI at the land and sea bordering Malaysia. The concept of security on the 

other hand, refers to Malaysia of being threathened by the TNI’s aggressive action. 

There are five factors identified that cause the security implication towards Malaysia 

– geographical factor, political factor, bilateral issues factor, capabilities 

development factor and the conduct of active and aggressive military operation 

factor. This thesis is about the threat to Malaysia’s security. It is of great use and 

could become a reference to the institution and government agencies dealing with 

the security of Malaysia. 

BAB 1 

 

PENGENALAN 

 

1.1  LATAR BELAKANG KAJIAN  

 

Tentera Nasional Indonesia (TNI) atau sebelumnya digelar Angkatan 

Bersenjata Republik Indonesia (ABRI) mempunyai sejarah panjang memerdekakan 

tanah air dari penjajahan Belanda. ABRI sebelum ini memainkan peranan dwi-

fungsi dengan penglibatannya dalam politik dan juga mempertahankan Negara 

Kesatuan Republik Indonesia (NKRI). Di era Suharto, TNI menumpu kepada 

keselamatan dalam negeri khususnya ancaman terhadap Kesatuan Republik 

Indonesia oleh gerakan pemisah seperti Gerakan Aceh Merdeka (GAM) di Aceh, 

Organisasi Papua Merdeka (OPM) di Papua, Fretilin di Timor-Timur dan Gerakan 

Pemisah di Sulawesi. Era pasca Suharto khususnya di bawah Presiden Susilo, 

memperlihatkan perubahan dari sudut peranan TNI yang meninggalkan arena politik 

dan fokus ke arah tugas sebenar ketenteraan iaitu keselamatan dan mempertahankan 

kedaulatan negara dari ancaman luar dan dalam negara.   

 

Tesis ini mengkaji peningkatan keupayaan TNI di era pasca Suharto dan 

implikasinya terhadap keselamatan negara Malaysia. TNI di era pasca Suharto kini 

dilihat lebih terarah dalam melaksanakan fungsi sebenarnya sebagai sebuah agensi 

yang bertanggungjawab memelihara keselamatan dan kedaulatan negara. 

Peningkatan keupayaan yang terancang berkonsepkan Keperluan Kekuatan Minima 

(Minimum Essential Force – MEF) telah dilaksanakan oleh TNI untuk tujuan di 

atas. Maksud MEF ini ialah menyediakan satu angkatan tentera yang minima dan 

mampu melaksanakan tugas dengan efektif memelihara kedaulatan dan keselamatan 

negara berasaskan analisis ancaman sebenar1.  

 

 Analisis ancaman bagi Indonesia masa kini antaranya adalah ancaman 

terorisme, masalah di Papua, keganasan bermotif agama dan politik, isu maritim, 

pertindihan wilayah dan sempadan dan hubungan antara kuasa utama. Jika 

diperhatikan terdapat beberapa isu di atas seperti terorisme, maritim, pertindihan 

wilayah dan sempadan merupakan isu-isu yang turut mendatangkan implikasi 

keselamatan kepada Malaysia2. TNI memerlukan kekuatan dan keupayaan yang 

mencukupi untuk menangani pelbagai cabaran ancaman keselamatan ini yang 

tersebar luas dari Aceh di Barat sehingga ke Papua di Timur. Atas sebab-sebab ini 

peningkatan keupayaan TNI telah dilaksanakan melalui perolehan persenjataan, 

penubuhan unit-unit baru, penambahan anggota, diplomasi ketenteraan dan 

meningkatkan keupayaan industri pertahanan. Peluang untuk meningkatkan 

keupayaan ini turut terbuka luas di era pemerintahan Presiden Susilo Bambang 

Yudhoyono (SBY) apabila negara Barat terutamanya AS menarik balik sekatan 

ketenteraan terhadap Indonesia sekali gus membolehkan TNI meningkatkan lagi 

keupayaan ketenteraannya melalui perolehan persenjataan, latihan dan diplomasi 

ketenteraan. 

 

 
1 Strategic Defence Review, 2009, ms 6. 
2 Rizal Sukma, 2011, ms 8. 

 
 


